
LANKIDETZARAKO ETA AGENCIAVASCADE
ELKARTASUNERAKO ~ COOPERACION Y : GOBIERNO VASCO
EUSKAL AGENTZIA  SOLIDARIDAD

OSASUN SAILA
DEPARTAMENTO DE SALUD

AKORDIOA, EUSKAL AUTONOMIA ERKIDEGOKO ADMINISTRAZIO OROKORREKO OSASUN
SAILAK, OSAKIDETZA-EUSKAL OSASUN ZERBITZUAK ETA ELANKIDETZA-OSASUN
ARLOKO LANKIDETZARAKO ETA ELKARTASUNERAKO EUSKAL AGENTZIAK SINATUTAKO
JARDUERA-PROTOKOLO OROKORRA LUZATZEKO

Vitoria-Gasteiz, 2025eko ekainaren [egun]a.

HAUEK BILDU DIRA:

Alde batetik, Alberto Martinez Ruiz jauna, Eusko Jaurlaritzako Osasuneko sailburua, EUSKAL
AUTONOMIA ERKIDEGOKO ADMINISTRAZIO OROKORRAREN eta OSAKIDETZA-EUSKAL
OSASUN ZERBITZUAREN izenean eta hura ordezkatuz, haren Administrazio Kontseiluko
presidentea den aldetik.

Bestetik, Ander Caballero Barturen jauna, Kanpo Harremanetarako eta Euskadi Globaleko
idazkari nagusia, EUSKAL AUTONOMIA ERKIDEGOKO ADMINISTRAZIO OROKORRAREN izenean
eta hura ordezkatuz, eta ELANKIDETZA-LANKIDETZARAKO EUSKAL AGENTZIA zuzenbide
pribatuko erakunde publikoaren izenean eta hura ordezkatuz.

HAU AZALTZEN DUTE:

Lehenengoa. 2021eko uztailaren 6an, alderdiek “Osasunaren arloko Jarduketen Protokolo
Orokorra” sinatu zuten. Protokolo horren helburua da lankidetza-esparru bat ezartzea Osasun
Sailaren, Osakidetza-Euskal Osasun Zerbitzuaren eta garai hartan Garapenerako Lankidetzaren
Euskal Agentzia zenaren artean, lankidetza sanitarioko baterako ekimenak bultzatzeko.

Bigarrena. Protokolo horrek, seigarren klausulan, sinatzen denetik lau urteko hasierako iraupena
ezartzen zuen, eta epea amaitu baino lehen beste lau urtez luzatzeko aukera ematen zuen,
alderdiek aho batez hala adostuz gero.

Hirugarrena. Jarraipen Batzordeak, 2025eko martxoaren 14an egindako bileran, aho batez
erabaki zuen protokoloaren luzapena proposatzea. Ildo horretan, aipatu behar da
azalpen-zatiaren 3. puntuan egokitzat jo zela sartzea ezen, Jarduketa Protokolo Orokorraren
esparruan, inplikatutako alderdiek epe luzeko ibilbide-orrien (politikak, estrategiak, planak)
baterako sorrera indartzera bideratutako ekintzak sustatuko dituztela, lurraldean osasunarekin
lotutako erronkei aurre egiteko eta gaitasunak eta berrikuntza sortzeko, bai osasunaren eremuan,
bai beste sektore batzuetan, Nazio Batuen 2030 Agendaren esparruan.

Laugarrena. Protokoloa sinatu zenetik, Garapenerako Lankidetzaren Euskal Agentziak
elLankidetza-Lankidetzarako eta Elkartasunerako Euskal Agentzia izena hartu du, eta, gaur egun,
Lehendakaritzari atxikita dago, Kanpo Harremanetarako eta Euskadi Globaleko ldazkaritza
Nagusiaren bidez, agentzia hori sortzeko ekainaren 19ko 5/2008 Legean ezarritako baldintzetan,
baina horrek ez du inolako aldaketarik ekarri eskumen-esparruan, ez eta protokoloan adierazitako
erakundeen arteko lankidetza-borondatean ere.

HAU ADOSTEN DUTE:

Lehenengoa. Jatorrizko protokoloaren seigarren klausulan aurreikusitakoaren arabera, osasun-
arloan jarduteko protokolo orokorraren indarraldia lau urtez luzatzea, bi alderdiek sinatzen duten
egunetik aurrera.

Bigarrena. Jatorrizko protokoloaren seigarren klausulan aurreikusitakoarekin bat etorriz, aurreko
apartatuan aurreikusitako epea amaitu aurreko edozein unetan alderdi sinatzaileek aho batez
erabaki ahal izango dute hura luzatzea, beste lau urteko aldi baterako gehienez, edo hura
azkentzea.

Hirugarrena. Jatorrizko protokoloaren edukiak indarrean jarraitzen du oso-osorik, klausuletan
inolako aldaketarik egin gabe.

Azaldutako guztiarekin ados daudela adierazteko, alderdiek dokumentu hau izenpetu dute goian
adierazitako tokian eta egunean.

Eusko Jaurlaritzako Osasuneko sailburu eta
Osakidetza-Euskal  osasun zerbitzuko
Administrazio Kontseiluko presidentea.

Izpta.: ALBERTO MARTINEZ RUIZ

Kanpo Harremanetarako eta Euskadi
Globaleko idazkari nagusia, Lankidetzarako
eta Elkartasunerako Euskal Agentzia
zuzenbide pribatuko ente publikoaren
izenean eta hura ordezkatuz.

Izpta.: ANDER CABALLERO BARTUREN



